
ᑮᓇᐅᔭᓕᐅᕐᓂᕆᔭᐅᔪᑦ ᐱᕚᓪᓕᕈᑕᐅᓯᒪᔪᑦ ᐊᑕᖏᖅᑐᒃᑯᑦ ᓄᓇᖃᖅᑳᖅᓯᒪᔪᑦ 
ᐃᓄᖏᓐᓄᑦ ᑲᓇᑕᒥ ᑭᓯᐊᓂ ᐊᑲᐅᓈᖅᓯᒪᙱᑦᑐᑦ ᐊᙳᑎᓯᒪᙱᑦᑐᑦ ᑲᑎᓐᓂᐊᕐᓗᒋᑦ 
2022 ᑐᕌᒋᔭᐅᔪᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔪᓄᑦ 
ᒪᑐᓂᐊᕐᓗᒍ ᐃᓅᖃᑎᒌᑦ−ᑮᓇᐅᔭᓕᐅᕐᓂᕆᔭᐅᔪᑦ ᐊᑲᐅᙱᓕᐅᕈᑎᖏᑦ ᐱᕚᓪᓕᕈᑕᐅᔪᓐᓇᖅᑐᑦ 
ᑲᓇᑕᐅᑉ ᑮᓇᐅᔭᓕᐅᕐᓂᕆᔭᐅᔪᓄᑦ $27.7 ᐱᓕᐊᓐ ᐅᑭᐅᑕᒫᑦ 
 
ᒍᔅ ᐲ, ᓂᐅᕕᓐᓛᓪ, ᔪᓂ 10, 2019 – 2019 ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᔪᑦ ᐅᓂᒃᑳᒐᔅᓴᓕᐊᖏᑦ 
ᓴᖅᑭᑎᑕᐅᔪᑦ ᐅᓪᓗᒥ ᑲᓇᑕᒥ ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓕᕆᔭᐅᔪᑦ ᐱᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ 
(NIEDB) ᓇᓗᓇᐃᔭᖅᓯᒪᔪᑦ ᑭᓯᐊᓂ ᐊᑕᖏᖅᑐᒃᑯᑦ ᑮᓇᐅᔭᓕᐅᕐᓂᕆᔭᐅᔪᑦ ᖃᓄᐃᓐᓂᖏᑦ 
ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᐱᕚᓪᓕᕈᑕᐅᓯᒪᔪᑦ ᑲᓇᑕᒥ, ᖃᐅᔨᓴᕈᑕᐅᑐᐃᓐᓇᖅᑐᑦ ᐊᔾᔨᒋᙱᑕᖓ, 
ᐊᒻᒪᓗ ᐃᓛᓐᓂᒃᑯᑦ ᒥᑭᔪᒃᑯᑦ ᐊᓯᔾᔨᓗᐊᖃᑦᑕᙱᑦᑐᑦ. ᓇᓗᓇᐃᔭᕆᐊᕐᓗᒋᑦ ᐱᕚᓪᓕᐊᕈᑕᐅᔪᑦ, ᖃᓄᐃᓐᓂᖏᑦ 
ᐊᙳᑎᓯᒪᙱᑦᑐᑦ 2022 ᑐᕌᒋᔭᐅᔪᓄᑦ ᑮᓇᐅᔭᓕᐅᕐᓂᕆᔭᐅᔪᓄᑦ ᐊᑐᖅᑕᐅᔪᓄᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ 
ᖃᓪᓗᓈᓄᑦ ᑲᓇᑕᒥ. 
 
“ᑕᑯᓯᒪᔪᒍᑦ ᐱᕈᖅᐹᓪᓕᖅᓯᒪᔪᓂᑦ ᓯᓚᑦᑐᖅᓴᕐᕕᒻᒥ ᐊᒻᒪᓗ ᓂᐅᕕᐊᔅᓴᓕᕆᔭᐅᔪᓄᑦ ᐱᐊᓂᒃᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑎᓄᑦ, ᑭᒃᑯᑦ ᐅᖓᑖᓄᐊᖅᓯᒪᔪᑦ ᖃᓪᓗᓈᓂᑦ ᐊᒥᓲᑎᒋᔭᐅᔪᓄᑦ 2.6 ᐳᓴᑎᒍᑦ 
(%) 2016-ᖑᑎᓪᓗᒍ,” ᐅᖃᖅᑐᖅ ᐊᖓᔪᖅᑳᖅ ᖦᓕᐅᕆᓐᔅ ᓗᐃ, NIEDB ᐃᒃᓯᕙᐅᑕᖅᔭ 
“ᐊᑲᐅᙱᓕᐅᕈᑕᐅᔪᖅ ᑮᓇᐅᔭᓕᐅᕐᓂᕆᔭᐅᔪᑦ ᐊᔾᔨᒌᙱᖅᑐᑦ ᒥᑭᓪᓕᕆᐊᖅᓯᒪᔪᑦ 9.3 ᐳᓴᓂᑦ ᐊᒻᒪᓗ 
ᐊᖏᓂᖅᓴᓄᑦ ᐃᓕᓐᓂᐊᕐᕕᓂ ᐃᓕᓐᓂᐊᕌᓂᒃᓯᒪᔪᑦ ᓈᓴᐅᑎᒃᑯᑦ ᒥᑭᓪᓕᕆᐊᖅᓯᒪᔪᑦ 4.5 ᐳᓴᓂᑦ.”  
 
ᐅᓂᒃᑳᒐᔅᓴᓕᐊᖑᔪᑦ ᓇᓗᓇᐃᔭᖅᓯᒪᔪᑦ ᑕᒪᒃᑭᐅᙱᑦᑐᑦ ᓇᓗᓇᐃᒃᑯᑕᐃᑦ ᑕᑯᑎᑦᑎᔪᑦ ᐱᕚᓪᓕᕈᑕᐅᔪᓄᑦ, 
ᑭᓯᐊᓂ, ᐊᒻᒪᓗ ᑕᒪᕐᒥᐅᙱᑦᑐᑦ ᐱᕚᓪᓕᕈᑕᐅᔪᑦ ᑕᑯᔅᓴᐅᔪᑦ ᐊᔾᔨᒌᐸᓗᒃᑐᑦ ᐱᖓᓱᓂ ᓄᓇᖃᖅᑳᖅᓯᒪᔪᑦ 
ᑭᓇᐅᓂᖏᑎᒍᑦ ᑲᑎᙵᔪᒃᑯᑦ.  
 
“ᐊᑲᐅᙱᓕᐅᕈᑕᐅᔪᖅ ᓄᓇᖃᖅᑳᖅᓯᒪᔪᑦ ᐊᒻᒪᓗ ᖃᓪᓗᓈᓄᑦ ᐃᖅᑲᓇᐃᔮᖏᑦ ᓈᓴᐅᑎᒃᑯᑦ 
ᐊᓯᔾᔨᖅᓯᒪᙱᑦᑐᑦ 8.4 ᐳᓴᐃᑦ 2016−ᖑᑎᓪᓗᒍ ᐊᒻᒪᓗ, ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕌᓂᕐᓯᒪᔪᑦ ᓈᓴᐅᑎᖏᑦ, 
ᐱᕈᖅᓯᒪᔪᑦ 18.8 ᐳᓴᓂᑦ ᐊᒻᒪᓗ 1.7 ᐳᓴᓂᑦ ᖁᕝᕙᕆᐊᖅᓯᒪᔪᑦ,” ᐅᖃᖅᑐᖅ ᑖᓐ  ᒫᑕᐲ ᓖᑦ, NIEDB ᑐᒡᓕᖅ 
ᐃᒃᓯᕙᐅᑕᖅ. “ᓄᓇᖃᖅᑳᖅᓯᒪᒧᑦ ᐊᒥᓲᓂᖏᑦ ᓇᒻᒥᓂᖃᖅᑐᑦ ᓄᓇᓖᑦ ᑲᔪᓯᓯᒪᔪᑦ ᐊᒻᒪᓗ ᐃᓛᓐᓂᒃᑯᑦ 
ᐊᑲᐅᙱᓕᐅᕈᑕᐅᔪᑦ ᐃᖅᑲᓇᐃᔮᓄᑦ ᑐᕌᖓᔪᓄᑦ, ᑮᓇᐅᔭᓕᐅᕐᓂᕆᔭᐅᔪᒃᑯᑦ, ᐊᒻᒪᓗ ᐃᓕᓐᓂᐊᕐᕕᒃᑯᑦ 
ᐊᔾᔨᒌᙱᑦᑐᒃᑯᑦ.” 
 
ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᔪᑦ ᐱᕚᓪᓕᕈᑕᐅᔪᓄᑦ ᐅᓂᒃᑳᒐᔅᓴᓕᐊᑦ ᓇᓗᓇᐃᖅᓯᔪᑦ 
ᑐᑭᓯᐊᓇᑦᑎᐊᖅᑐᒃᑯᑦ, ᖃᐅᔨᓴᖅᑕᐅᑦᑎᐊᖅᓯᒪᔪᒃᑯᑦ ᑮᓇᐅᔭᓕᐅᕐᓂᕆᔭᐅᕙᒃᑐᓄᑦ ᓄᓇᖃᖅᑳᖅᓯᒪᔪᓄᑦ 
ᐃᓄᓐᓄᑦ ᑲᓇᑕᒥ. ᐊᑐᕐᓗᒋᑦ 13 ᐆᑦᑐᕋᐅᑎᓂᒃ, ᖃᐅᔨᓴᖅᓯᒪᔪᑦ ᐱᖓᓱᓄᑦ ᑐᕌᕆᔭᐅᔪᓄᑦ ᓇᓗᓇᐃᒃᑯᑕᒃᑯᑦ: 
ᐃᖅᑲᓇᐃᔮᔅᓴᐃᑦ, ᐊᑭᓕᖅᑕᐅᓂᕐᒧᑦ ᐊᒻᒪᓗ ᓄᓇᓕᒥ ᐃᓅᑦᑎᐊᕋᓱᐊᕐᓂᕐᒧᑦ. ᐊᑐᕐᓗᒋᑦ ᐃᓚᒋᐊᖅᑕᐅᓯᒪᔪᑦ 

19 ᐆᑦᑐᕋᐅᑎᑦ, ᖃᐅᔨᓴᖃᑕᐅᓯᒪᔪᑦ ᑕᓪᓕᒪᓂᑦ ᑕᐃᒪᐅᔪᓂᑦ ᓇᓗᓇᐃᒃᑯᑕᓂᑦ ᑮᓇᐅᔭᓕᐅᕐᓂᕆᔭᐅᔪᒃᑯᑦ 
ᐱᐊᓂᑦᑎᐊᕐᓂᖅ: ᐃᓕᓐᓂᐊᕐᓂᖅ, ᐊᐅᓚᑦᑎᔨ ᓇᒻᒥᓂᖃᕐᓂᕐᒧᑦ ᐊᒻᒪᓗ ᓇᒻᒥᓂᖃᖅᑐᓄᑦ ᐱᕙᓪᓕᐊᓂᕐᒧᑦ, 
ᒐᕙᒪᓕᕆᓂᖅ, ᓄᓇᓕᕆᓂᖅ ᐊᒻᒪᓗ ᐊᑐᐃᓐᓇᐅᔪᓐᓇᖅᑐᑦ ᐊᒻᒪᓗ ᓴᓇᕝᕕᓄᑦ. 
 
11 ᐆᑦᑐᕋᐅᑎᑦ ᓄᑖᖑᔪᑦ 2019 ᐱᕚᓪᓕᕈᑕᐅᔪᓄᑦ ᐅᓂᒃᑳᒐᔅᓴᓕᐊᓄᑦ, ᐆᑦᑑᑎᒋᓗᒍ ᐃᖅᑲᓇᐃᔭᖅᑎᑦᑎᓂᕐᒧᑦ 
ᑐᓴᐅᒪᖃᑦᑕᐅᑎᓂᕐᒧᑦ, ᐱᕚᓪᓕᕈᑕᐅᔪᑦ ᐊᑭᓕᖅᑕᐅᔪᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᕌᓂᒃᓯᒪᔪᑦ 
ᐊᔾᔨᒌᙱᑦᑐᑦ, ᐃᓂᖃᑦᑎᐊᙱᑦᑐᑦ ᐊᒻᒪᓗ ᖃᓄᐃᓐᓂᕆᔭᐅᔪᑦ ᐃᒡᓗᓕᕆᓂᕐᒧᑦ, ᐊᒻᒪᓗ ᓄᓇᓕᒥ 
ᑮᓇᐅᔭᓕᕆᓂᕐᒧᑦ ᐸᐃᑉᐹᓄᑦ ᐃᓕᑕᕆᔭᐅᔾᔪᑎᓄᑦ. 2019 ᐅᓂᒃᑳᒐᔅᓴᓕᐊᑦ ᓇᓗᓇᐃᔭᖃᑕᐅᓯᒪᔪᑦ 
ᐊᖑᑎᑦ/ᐊᕐᓇᐃᑦ ᖃᐅᔨᓴᖅᑕᐅᓯᒪᔪᑦ ᐊᒻᒪᓗ ᓴᖅᑭᑎᑦᑎᓯᒪᔪᑦ ᒪᕐᕉᓐᓂᒃ NIEDB ᐊᕕᒃᑐᖅᓯᒪᔪᑦ 
ᑮᓇᐅᔭᓕᐅᕐᓂᕆᔭᐅᔪᓄᑦ ᐱᕙᓪᓕᐊᓂᕐᒧᑦ ᐊᒻᒪᓗ ᓴᓇᕝᕕᓄᑦ. 
 
“ᐊᖑᑎᑦ ᐊᒻᒪᓗ ᐊᕐᓇᐃᑦ ᖃᐅᔨᓴᖅᑕᐅᓂᖏᑦ ᓇᓗᓇᐃᔭᖅᓯᒪᔪᑦ ᖃᐅᔨᔭᐅᓯᒪᔪᓄᑦ,” ᐅᖃᖅᑐᖅ ᓘᑦᑖᖅ ᒪᕇ 
ᑎᓗᐊᒻ, NIEDB ᑲᑎᒪᔨ. “ᖃᐅᔨᓯᒪᔪᒍᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐊᒥᓲᓂᖏᑦ ᓇᓗᓇᐃᔭᖅᓯᒪᔪᑦ 
ᐊᒥᓲᓂᖅᓴᒃᑯᑦ ᐊᖑᑎᑦ/ᐊᕐᓇᐃᑦ ᐊᔾᔨᒌᓂᖏᑕ ᖃᓪᓗᓈᓂᑦ ᐊᒥᓲᑎᒋᔪᒃᑯᑦ. ᓇᓗᓇᐃᖅᓯᓯᒪᔪᒍᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐃᑲᔫᓯᐊᖃᕐᓂᖅᓴᐅᔪᑦ ᐃᖅᑲᓇᐃᔮᒧᑦ ᐊᒻᒪᓗ ᐊᑭᓕᖅᑕᐅᓂᕐᒧᑦ, 
ᓄᓇᖃᖅᑳᖅᓯᒪᔪᑦ ᐊᖑᑎᖏᑦ ᐃᑲᔫᓯᐊᖃᕐᓂᖅᓴᐅᓪᓗᑎᒃ ᐃᓕᓐᓂᐊᕐᓂᕐᒧᑦ.” 
 
2019 ᐅᓂᒃᑳᒐᔅᓴᓕᐊᖅ ᐊᐃᑉᐸᕆᔭᖓ ᐅᓂᒃᑳᒐᔅᓴᓕᐊᑦ ᓴᖅᑭᑎᑕᐅᔪᑦ NIEDB ᑕᐃᒪᖓᑦ ᑐᙵᕝᕕᖓᑦ 
ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᒧᑦ ᑐᙵᕝᕕᖓᑦ ᐅᓂᒃᑳᒐᔅᓴᓕᐊᑦ  ᓴᖅᑭᑎᑕᐅᓯᒪᒧᑦ 
2012−ᖑᑎᓪᓗᒍ. ᑐᙵᕝᕕᖓ ᐅᓂᒃᑳᓕᐊᖅ ᐋᖅᑭᒃᑕᐅᓯᒪᒧᑦ ᑐᕌᒋᔭᐅᔪᑦ ᖃᐅᔨᓴᕐᓂᐊᕐᓗᒋᑦ 
ᑮᓇᐅᔭᓕᐅᕐᓂᕆᔭᐅᔪᑦ ᐱᕚᓪᓕᕈᑕᐅᔪᑦ ᓄᓇᖃᖅᑳᖅᓯᒪᔪᓄᑦ, ᐃᓄᐃᑦ, ᐊᒻᒪᓗ ᐊᓪᓚᐃᑦ ᐃᓄᖏᓐᓄᑦ 
ᑲᓇᑕᒥ. ᑕᒪᓐᓇ ᐃᓚᖃᖅᑐᖅ ᑐᕌᒋᔭᐅᔪᓄᑦ ᐱᐊᓂᑦᑎᐊᕐᓂᖅ ᑮᓇᐅᔭᓕᐅᕐᓂᕆᔭᐅᔪᓄᑦ ᖃᓄᐃᓐᓂᖏᑕ 
ᐊᔾᔨᒌᒐᓱᐊᕐᓗᒋᑦ 2022−ᒥ. 
 
“ᐊᑲᐅᙱᓕᐅᕈᑕᐅᔪᑦ ᒪᑐᕙᓪᓕᐊᑎᓪᓗᒋᑦ, ᖃᐅᔨᓯᒪᔪᒍᑦ ᐊᙳᑎᓯᒪᙱᑦᑐᖅ ᑲᑎᓐᓂᐊᕐᓗᒋᑦ 2022 
ᑐᕌᒋᔭᑦᑎᓐᓄᑦ,” ᐅᖃᖅᑐᖅ ᐊᖓᔪᖅᑳᖅ ᑎᐅᕆᓐᔅ ᐹᓪ, NIEDB ᑲᑎᒪᔨᒻᒪᕆᒃ. “ᐅᖃᐅᔾᔪᐃᓯᒪᔪᒍᑦ 
ᒐᕙᒪᒃᑯᓐᓄᑦ ᑭᐅᖁᓪᓗᒋᑦ ᐅᖃᐅᔾᔪᐃᙳᐊᖅᓯᒪᔭᑦᑎᓐᓄᑦ ᑲᑎᓐᓂᐊᕐᓗᒋᑦ ᑐᕌᒋᔭᐅᕗᑦ ᐱᖓᓱᓄᑦ ᐅᑭᐅᓄᑦ.” 
 
ᐅᖃᐅᔾᔪᐃᙳᐊᖅᑕᐅᓯᒪᓂᒃᑯᑦ, NIEDB ᐅᖃᐅᔾᔪᖅᓯᒪᔪᑦ ᐊᑐᐊᒐᐃᑦ ᐊᒻᒪᓗ ᐱᓕᕆᐊᔅᓴᐃᑦ 
ᑐᕌᒋᔭᖃᕋᔭᖅᑐᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᓄᓇᓕᖃᖅᑐᓄᑦ ᐆᑦᑑᑎᒋᓗᒋᑦ ᓴᓇᕝᕖᑦ, ᐃᖅᑲᓇᐃᔮᔅᓴᐃᑦ 
ᐊᒻᒪᓗ ᐃᓕᓐᓂᐊᕐᓂᕐᒧᑦ. ᐅᖃᐅᔾᔪᐃᙳᐊᖅᓯᒪᖃᑕᐅᔪᑦ ᐱᕙᓪᓕᐊᓗᑎᒃ ᒪᒃᑯᒃᑐᓄᑦ−ᑐᕌᒋᔭᒃᑯᑦ 
ᐃᓕᓐᓂᐊᕐᓂᕐᒧᑦ ᐃᑲᔫᓯᐊᓂᑦ ᐃᑲᔫᑕᐅᓂᐊᕐᓗᑎᒃ ᓄᓇᖃᖅᑳᖅᓯᒪᔪᑦ ᐃᓄᖏᑕ ᐃᓕᓐᓂᐊᕌᓂᓐᓂᕐᒧᑦ 
ᐊᒻᒪᓗ ᑲᔪᓯᓗᑎᒃ ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᕐᓂᕐᒧᑦ, ᐊᒻᒪᓗ ᐊᔪᙱᔾᔪᑎᔅᓴᓄᑦ ᐱᕙᓪᓕᐊᓂᕐᒧᑦ 
ᐱᓕᕆᐊᔅᓴᓄᑦ ᐃᑲᔫᑕᐅᓗᑎᒃ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔮᔅᓴᓄᑦ ᐊᑲᐅᓈᖅᑐᒃᑯᑦ ᐊᑭᓕᖅᑕᐅᓂᕐᒧᑦ 
ᓴᓇᕝᕕᓂ ᖁᕝᕙᕆᐊᖅᑕᐅᓗᑎᒃ ᐊᑭᓕᖅᑕᐅᓂᖏᑕ ᑕᐃᒪᐅᑐᐃᓐᓇᕆᐊᖃᖅᑐᑦ 
ᖁᑦᑎᓐᓂᖅᓴᒃᑯᑦ−ᐊᑭᓕᖅᑕᐅᓂᕐᒧᑦ ᐱᓕᕆᐊᔅᓴᓄᑦ.  
 
“ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᔪᑦ ᐱᕙᓪᓕᐊᔪᑦ ᐃᓱᐊᓈᕈᑎᔅᓴᖃᖅᑐᑦ ᐊᖏᔪᒃᑯᑦ 
ᑕᐃᒪᐅᑐᐃᓐᓇᕆᐊᖃᖅᑐᓂᒃ ᐱᕚᓕᕈᑕᐅᓗᑎᒃ ᐃᓅᓯᕆᔭᐅᔪᓄᑦ, ᐱᕚᓪᓕᕆᐊᕐᓗᒋᑦ ᑲᓇᑕᒥ 
ᑮᓇᐅᔭᓕᐅᕐᓂᕆᔭᐅᔪᑦ ᐱᕈᖅᐸᓪᓕᐊᓂᕐᒧᑦ, ᐱᕚᓪᓕᕆᐊᕐᓗᒋᑦ ᓴᐃᒻᒪᖅᓴᐃᓂᕐᒧᑦ, ᐊᒻᒪᓗ ᐱᕈᖅᐸᓪᓕᐊᓗᒋᑦ  

ᒪᒃᑯᓐᓂᖅᓴᓄᑦ ᐃᖅᑲᓇᐃᔮᔅᓴᓄᑦ ᑲᓇᑕᐅᑉ ᐱᕈᖅᐸᓪᓕᐊᑎᓪᓗᒍ ᐃᖅᑲᓇᐃᔮᓕᓂᕐᒧᑦ,” ᐅᖃᖅᑐᖅ 
ᐊᖓᔪᖅᑳᖅ ᓗᐃ. “ᒪᑐᓗᒍ ᐊᑲᐅᙱᓕᐅᕈᑕᐅᔪᑦ ᐱᕚᓪᓕᕈᓐᓇᖅᑐᖅ ᑲᓇᑕᐅᑉ ᑮᓇᐅᔭᓕᐅᕐᓂᕆᔭᐅᔪᒃᑯᑦ 
$27.7 ᐱᓕᐊᓐᓂᑦ ᐅᑭᐅᑕᒫᑦ.” 
 
NIEDB−ᑯᑦ ᓛᐸᑐᐊᒦᓐᓂᐊᖅᑐᑦ ᑖᔅᓱᒪ ᐱᓇᓱᐊᕈᓯᖓᓂ ᐅᖃᖃᑎᒌᓐᓂᐊᕐᓗᑎᒃ ᐊᔾᔨᒌᙱᑦᑐᓂᑦ 
ᐱᔾᔪᑎᖃᖅᑐᑦ ᓄᓇᖃᖅᑳᖅᓯᒪᔪᓄᑦ ᑮᓇᐅᔭᓕᐅᕐᓂᕆᔭᐅᔪᒃᑯᑦ ᐱᕙᓪᓕᐊᓂᕐᒧᑦ, ᐃᓚᒋᓗᒋᑦ ᓄᓇᓕᒥ 
ᐸᕐᓇᒃᓯᒪᓂᕐᒧᑦ, ᓇᒻᒥᓂᖃᖅᑐᓄᑦ ᐃᑲᔫᓯᐊᓄᑦ, ᐊᒻᒪᓗ ᐱᕈᖅᐸᓪᓕᐊᓂᖅ ᑮᓇᐅᔭᓕᐅᕐᓂᕆᔭᐅᔪᑦ 
ᑕᐃᒪᐅᑐᐃᓐᓇᕆᐊᖃᖅᑐᑦ ᓄᓇᒥ ᐊᒻᒪᓗ ᐊᑐᐃᓐᓇᐅᔪᓐᓇᖅᑐᓂᑦ ᐊᑲᐅᙱᓐᓂᖅᓴᐅᓗᑎᒃ ᐱᕙᓪᓕᐊᔪᓄᑦ.  
 
ᖃᕋᓴᐅᔭᒃᑯᑦ ᓇᐃᐱᓐᓂᐊᕐᓗᒋᑦ 2019 ᓄᓇᖃᖅᑳᖅᓯᒪᒧᑦ ᑮᓇᐅᔭᓕᐅᕐᓂᕆᔭᐅᔪᑦ ᐱᕚᓪᓕᕈᑕᐅᔪᑦ 
ᐅᓂᒃᑳᒐᔅᓴᓕᐊᑦ: http://www.naedb-cndea.com/wp-content/uploads/2019/06/NIEDB-2019-Indigenous-
Economic-Progress-Report.pdf  
ᑲᑎᒪᓂᐅᔪᑦ ᒐᕙᒪᑎᒍᑦ ᐅᓂᒃᑳᓕᐊᑦ ᐊᒻᒪᓗ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᐃᑦ: http://www.naedb-cndea.com  

ᑐᓴᐅᒪᖃᑦᑕᐅᑎᓂᕐᒧᑦ ᖃᐅᔨᒋᐊᕐᕕᒃ: ᓵᓇᓐ ᓯᐅᓪ, NIEDBmedia@gmail.com, 250-508-7763 
 
ᑲᓇᑕᒥ ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᒧᑦ ᐱᕙᓪᓕᐊᓂᕐᒧᑦ ᑲᑎᒪᔨᖏᑦ  
ᓴᖅᑭᑎᑕᐅᓯᒪᔪᑦ 1990−ᖑᑎᓪᓗᒍ. NIEDB ᒐᕙᒪᒃᑯᑦ−ᑲᑎᒪᔩᑦ ᓂᕈᐊᖅᑕᐅᓯᒪᔪᑦ ᑲᑎᒪᔨᓄᑦ ᒪᓕᒋᐊᓕᒃᑯᑦ 
ᑐᓂᓯᓂᐊᕐᓗᑎᒃ ᐸᕐᓇᐅᑎᓄᑦ ᒪᓕᒐᓂᑦ ᐅᖃᐅᔾᔪᐃᓂᕐᒧᑦ ᒐᕙᒪᕐᔪᐊᒃᑯᓄᑦ ᐊᑲᐅᙱᓕᐅᕈᑕᐅᔪᓄᑦ 
ᐃᓚᖃᖅᑐᑦ ᓄᓇᖃᖅᑳᖅᓯᒪᔪᓄᑦ ᑮᓇᐅᔭᓕᐅᕐᓂᕆᔭᐅᔪᓄᑦ ᐱᕙᓪᓕᐊᓂᕐᒧᑦ. ᐃᓚᖃᖅᑐᑦ 
ᓄᓇᖃᖅᑳᖅᓯᒪᔪᑦ, ᐃᓄᐃᑦ ᐊᒻᒪᓗ ᐊᓪᓚᐃᑦ ᓇᒻᒥᓂᖃᖅᑐᑦ ᐊᒻᒪᓗ ᓄᓇᓕᓂ ᐊᐅᓚᑦᑎᔨᓄᑦ ᑲᓇᑕᓕᒫᒥ, 
ᑲᑎᒪᔩᑦ ᐃᑲᔪᖅᑐᑦ ᒐᕙᒪᓄᑦ ᑭᐅᔾᔪᑎᔅᓴᓄᑦ ᐱᔭᐅᔪᒪᔪᓄᑦ ᐊᒻᒪᓗ ᐱᔾᔪᑎᖃᖅᑐᑦ ᓄᓇᖃᖅᑳᖅᓯᒪᔪᓄᑦ 
ᐃᓄᓐᓄᑦ ᑲᓇᑕᒥ.  
 
ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᔪᑦ ᐱᕚᓪᓕᕈᑕᐅᔪᑦ ᐅᓂᒃᑳᓕᐊᑦ 
NIEDB ᓴᖅᑭᑎᑦᑎᓯᒪᔪᑦ ᒪᕐᕉᓐᓂᒃ ᒫᓐᓇᓵᖅ ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᔪᓄᑦ 
ᐅᓂᒃᑳᒐᔅᓴᓕᐊᓂᒃ ᓇᓗᓇᐃᔭᕆᐊᕐᓗᑎᒃ ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐅᕐᓂᕆᔭᐅᔪᑦ ᑲᓇᑕᒥ ᖁᓕᓄᑦ 
ᐅᑭᐅᓄᑦ ᐊᒻᒪᓗ ᐅᖃᐅᔾᔪᐃᙳᐊᕐᓂᕐᒧᑦ. 2019 ᐅᓂᒃᑳᒐᔅᓴᓕᐊᖅ ᖃᐅᔨᓴᖅᓯᒪᔪᑦ ᑎᑎᕋᖅᓯᒪᔪᓂᖅ 2006 
ᐃᓄᐃᑦ ᐊᒥᓲᓂᖏᑦ ᓈᓴᖅᑕᐅᑎᓪᓗᒋᑦ ᐊᒻᒪᓗ 2016 ᐃᓄᐃᑦ ᐊᒥᓲᓂᖏᑦ ᓈᓴᖅᑕᐅᑎᓪᓗᒋᑦ. ᑭᖑᓪᓕᖅ 
ᐅᓂᒃᑳᓕᐊᑦ ᓂᕆᐅᒋᔭᐅᔪᑦ ᓴᖅᑭᑎᑕᐅᓂᐊᕐᓗᑎᒃ 2023−ᖑᓕᖅᐸᑦ. 


